
Na osnovu člana  15.  Zakona  o  principima  lokalne  samouprave  u  Federaciji  Bosne  i
Hercegovine (“Službene novine Federacije  Bosne i  Hercegovine”,  broj 49/06, 51/09 i
6/25), člana 38. Statuta Grada Živinice “(Službeni glasnik Grada Živinice”, broj 5/19 i
9/21),  člana 3.  Rebalansa Budžeta Grada Živinice za 2026. godinu („Službeni glasnik
Grada Živinice“ broj 4/26) i  člana 61. Odluke o izvršenju budžeta Grada Živinice za
2026.  godinu  (“Službeni  glasnik  Grada  Živinice”,  broj  4/26) i  člana  5.  Pravilnika  o
utvrđivanju  kriterija  za  pružanje  usluga  “Program mjera  preventivne  zaštite  domaćih
životinja”  u  2026.  godini  broj:  08/6-20-2736/26  od  27.03.2026.  godine,  Služba  za
privredu i razvojne projekte Grada Živinice, objavljuje:

 P O N O V LJ E N I  J A V N I  P O Z I V 
za podnošenje prijava za pružanje usluga 

“Program mjera preventivne zaštite domaćih životinja” u 2026. godini

I
Predmet Javnog poziva je  prikupljanje  prijava za pružanje usluga po programu mjera
preventivne zaštite domaćih životinja u 2026. godini.
(Budžetski kod 614 515 Podsticaj razvoju poljoprivrede - “Program mjera preventivne
zaštite domaćih životinja” do iznosa od 36.000,00 KM)
Usluge koje nudi svaka veterinarska stanica koja se prijavi na javni poziv moraju biti
maksimalno u vrsti i obimu usluge u skladu sa tabelom koja slijedi: 

R.br. Mjera zaštite domaćih životinja Planirani
broj

usluga

Jedinična
cijena

usluge /KM/

Ukupno 
/KM/

1. Vještačko osjemenjavanje 
goveda dva i više puta

350

2. Pregled mesa na trihinelozu 51            

3. Antiparazitarna terapija goveda 250

4. Antiparazitna zaštita ovaca i 
koza ekto i endo paraziti, 
vakcina protiv clostridije

595

Ukupno

II

Pravo na učešće imaju Veterinarske stanice registrovane na području Grada Živinice koje
imaju  rješenje  Kantonalnog  ministarstva  poljoprivrede,  šumarstva  i  vodoprivrede
Tuzlanskog  Kantona  o  dodjeli  terena  veterinarskim  stanicama  na  područiju  grada
Živinice.

        III
Pravna  lica  koja  ispunjava  uslove  iz  člana  II  za  učešće  na  javnom pozivu  dužna  su
dostaviti sljedeću dokumentaciju: 

 Popunjen, potpisan i ovjeren pečatom obrazac prijave na javni poziv,
 Rješenje o registraciji, ovjerena fotokopija, 
 ID broj, ovjerena fotokopija,
 Potvrda o žiro-računu, ovjerena fotokopija,
 Rješenje Kantonalnog ministarstva poljoprivrede, šumarstva i vodoprivrede, o

dodjeli područija djelovamja veterinarskim stanicama, ovjerena fotokopija i
 Popunjena i ovjerena ponuda koja je u prilogu Javnog poziva.

IV
Služba  za  privredu  i  razvojne  projekte  Grada  Živinice  imenovat  će  Komisiju  za
provođenje  postupka  i  odabir  kandidata  za  pružanje  usluga  po  Programu  mjera
preventivne zaštite domaćih životinja na području grada Živinice u 2026. godini. 
Članovi Komisije prije početka rada potpisuju izjavu o nepostojanju sukoba interesa.
Sukob interesa postoji kada član Komisije ili s njim povezano lice ima privatni interes
koji može uticati na nepristrasnost u radu. 
U  slučaju  utvrđenog  sukoba  interesa,  član  Komisije  se  izuzima  iz  postupka.  O radu
Komisije  vodi  se  zapisnik  koji  obavezno  sadrži  podatke  o  administrativnoj  provjeri
pristiglih prijava, načinu i kriterijima bodovanja, pojedinačnim rezultatima ocjenjivanja,
kao i obrazloženje utvrđene rang-liste.
Prije  bodovanja,  Komisija  vrši  administrativnu  provjeru  blagovremenosti  i  potpunosti
prijava.
Komisija  je  dužna  postupati  po  principima  jednakog  tretmana,  transparentnosti  i
nediskriminacije svih ponuđača.
Zadatak Komisije je provođenje kompletne procedure izbora po osnovu Javnog poziva.
Komisija  će  utvrditi  preliminarnu  rang  listu  prijavljenih  kandidata  koji  ispunjavaju
uslove, i istu objaviti na web stranici i oglasnoj ploči Grada Živinice.
Nezadovoljni  kandidati  mogu izjaviti  prigovor  Komisiji  za  rješavanje  po prigovorima
koju imenuje  Služba za privredu i razvojne projekte Grada Živinice, u roku od 5 dana,
računajući od dana objave preliminarne rang liste na web stranici Grada Živinice. 
Komisija za rješavanje po prigovorima dužna je odlučiti o prigovoru u roku od 15 dana
od dana zaprimanja.
Nakon odluke Drugostepene komisije  (ukoliko bude prigovora),  Komisija  će sačinit  i
objaviti na web stranici i Oglasnoj ploči Grada Živinice Konačnu rang listu prijavljenih
kandidata  sa  iznosom  finansijskih  sredstava  koji  će  se  dodijeliti  iz  Budžeta  Grada
Živinice.

V

Javni  poziv će biti  objavljen  na Oglasnoj  ploči  Organa uprave Grada Živinice  i  web
stranici  Grada Živinice  www.gradzivinice.ba, a ostaje  otvoren  15  dana računajući od
dana objave na web stranici Grada Živinice.
Prijave na Javni poziv se podnose isključivo na propisanom obrascu koji je sastavni dio
Javnog poziva,  koji  mora biti  potpisan od strane odgovorne osobe i  ovjeren pečatom
pravnog lica i sadržavati sve dokumente iz člana III ovog poziva.
Prijave se mogu dostaviti putem preporučene pošte, kurirske pošte ili lično u pisarnicu
Grada Živinice, adresa:

Grad Živinice, ulica Alije Izetbegovića br. 28, 75 270 Živinice
Dokaz  da  je  prijava  dostavljena  u  roku  predstavlja  datum  na  poštanskom  žigu  ili
dostavnici.
Sve prijave koje se dostavljaju po osnovu ovog javnog poziva moraju biti u zatvorenoj
koverti sa naznakom 

„JAVNI POZIV – preventivne mjere zaštite domaćih životinja - NE OTVARAJ“.

VI
Nepotpune prijave mogu se dopuniti u roku od 3 dana od dana dostavljanja obavještenja.
Dopuna prijave može se odnositi isključivo na dostavljanje nedostajuće dokumentacije ili
pojašnjenje već dostavljenih podataka, bez mogućnosti izmjene elemenata koji utiču na
bodovanje. 
Neblagovremene prijave, kao i nepotpune prijave koje ne budu dopunjene u ostavljenom
roku, neće se uzeti u dalje razmatranje niti će biti predmet bodovanja.

VII
Informacije podnosiocima prijava:
 Prispjela dokumentacija neće se vraćati,
 Podnosilac  prijave  odgovoran  je  za  tačnost  podataka  u  prijavi  na  propisanom

obrascu,
 Prijave koje nisu podnesene na propisanom obrascu i prijave koje nisu dostavljene u

navedenom roku neće biti razmatrane,
 Nadležna Služba zadržava pravo da u svako vrijeme poništi, izmijeni ili dopuni Javni

poziv.
 Sve dodatne informacije vezane za Javni poziv mogu se dobiti svakim radnim danom

od 0800 h do 1600 h na broj telefona 035/743-342, konatakt osoba  Mirsad Butković. 

  Pomoćnik Gradonačelnika
 
Admir Aljić, MA ekonomije

Dostaviti;
1. Web stranica Grada Živinice,
2. Oglasna ploča Grada Živinice i
3. a/a.

http://www.gradzivinice.ba/

